
Гьуьрметлу районэгьлияр!
2021-йисни  тарихдиз хъфизва. Чна 2022-йис

къаршиламишзава.
 Адет хьанвайвал, алатнавай вахтуниз вил вегьин

хъувуналди, чна алатнавай йисан вакъиаяр рикIел
хкизва, авунвай крариз къимет гузва, са гафуналди,
авур кIвалахрин нетижаяр кьазва, идахъ галаз санал,
гележегда вилик цIийи везифаяр эцигзава, абур
кьилиз акъуддай рекьер аннамишзава.
Алатнавай  йис, Виридуьньяда  чкIай

коронавирусдин инфекцияди хейлин четинвилер
арадал  гъанатIани , санлай  къачурла , Россия ,
Дагъустан патал хьиз, район патални активдаказ
яратмишунрин  кIвалахдал  машгъул  хьайи ,
хъсанвилихъди еке дегишвилер кьиле фейи йис хьана.

Алатнавай  йисуз  чалай районда  общественно-
политический  гьалар мягькемариз, социальный,
экономикадин асул рекьерай вилик финин еришар
хъсанариз алакьна.
ЦIийи дараматар эцигун, майишатрин кIвалахда

дегишвилер тун, районэгьлийрин дуланажагъдин
шартIар хкажун, бейкаррин кьадар тIимиларун,
школайра, ясли бахчайра ва гьакIни идарайра авай
материально-технический база хкажун, абуруз къулай
шартIар тешкилун чи вилик акъвазнавай гьар йикъан
месэла я. Районэгьлияр дуствилелди яшамиш хьуни
чак анжах лувар кутада.
Гьуьрметлу районэгьлияр! Заз алатзавай йисуз

районэгьлийрин уьмуьрда хьанвай пашманвилер,
туькьуьлвилер акъатзавай йисахъ галаз хъфирай.
Къуй алукьзавай  ЦIийи  йис чаз районди цуьк
акъуддай, чи халкьарин арада секинвал, стхавал
хуьдай, хизанриз шадвал гъидай йис хьурай
Квез цIийи йис мубаракрай, гьуьрметлу юлдашар!

Гьукуматдин Сад тир экзаменар вахкуз

Жуван рикI алай пеше хкягъун ва
гьа пешедал кIвалахун им инсандин
еке бахт я. Жувахъ авай тежриба,
чирвал  акьалтзавай  несилдал
бегьерлудаказ  агакьарун -им

муаллимдин бажарагълувал я.
23  ва 24- декабрдиз Кьурагьрин

1 ва 2 -нумрадин юкьван школайра
Йисан виридалайни  хъсан
муаллим" конкурс кьиле фена.
Алай йисуз  конкурсда

Кьурагьрин 1ва 2, Шимихуьруьн,
КIутIулрин, КIирийрин ,
КIирийрин школа-интернатдин,
Ашаррин юкьван школайрай 7
муаллимди иштиракна.
Конкурс кьиле тухунин метлеб:

зигьин авай бажарагълу муаллимар
винел акъудун, абурун тереф хуьн,
гьевеслувал  авун, виридалайни
хъсан  муаллимрин цIийи
къайдадин педагогвилин тежриба
пайда авун я.

Конкурс  информационно-
методический центрдин директор
Кьасум  Абдулхаликьова  инал
иштиракзавай вири муаллимриз
хъсан  келимаяр лугьуналди,
конкурс  ачухна. -Муаллимдин
пеше баркаллу пеше я, къуй куь
кIвалахда квехъ еке агалкьунар,
хъсан  нетижа гудай    аялар      артух
хьурай , -лагьана Кь.
Абдулхаликьова.
Муаллимри кьве йикъан къене

ачух тарсар, кIвалахдин юлдашриз
пешекарвилин дережа къалурдай
мастер-классар тухвана.
Конкурсдин  иштиракчийриз

къимет гун патал, тарсара
ученикрилай  гъейри, кьетIен
тежриба хьанвай муаллимрини ва
жюридин членар яз: райондин

образованидин  отделдин
начальник  Махач  Хариева ,
жюридин  председатель , ИМЦ-
дин директор  Кьасум
Абдулхаликьова , ИМЦ-дин

методист Нажмудин
Э м и р а л и е в а ,
о б р а з о в а н и д и н
отделдин пешекар тир
Исамудин Агьмедова ва
Ибрагьим Меликова,
Кьурагьрин 1-нумрадин
юкьван  школадин
директор  Гьамид
Мисриева ,  Ашарин
юкьван  школадин
д и р е к т о р д и н
з а м е с т и т е л ь
С .Муртузалиевади ,
КIирийрин  юкьван
школадин заместитель
А. Исмаилова
иштиракна.
Кьве юкъуз кьиле

фейи конкурсда ,
муаллимри тарс
тухунин  манадиз
гьакъикъатдиз килигна,
жюридин дестедик
квай  муаллимрини
м е т о д и с т р и

пешекарвилелди  тарс гайи
муаллимриз лайихлу  къиметни
гана.
ИкI, йисан виридалайни хъсан

муаллим Кьурагьрин 1-нумрадин
юкьван школадин урус чIалан
муаллим Ирада Уьрдиханова яз
хкяна . Ва гьакIни,  2-чка
Кьурагьрин 2-нумрадин юкьван
школадин инглис чIалан муаллим
Дилара Къурбановадизни   ва
КIирийрин школа-интернатдин
информатикадин муаллим Абузар
Къазиеваз, 3-чка Шимихуьруьн
юкьван школадин биологиядин
муаллим Валида Рамазановадиз,
КIутIулрин юкьван  школадин
биологиядин  муаллим Саида

Агьмедовадиз, Ашарин юкьван
школадин  гъвечIи классрин
муаллим Динара Абдуллаевадиз ва
КIирийрин  юкьван  школадин
гъвечIи классрин  муаллим
Сейлана Рамазановадиз гана.
Гъалибчийриз  райондин

образованидин патай мубаракна  ва
чпин лайихлувал мубарак авун
патал къачур  Гьуьрметдин
грамотаяр школайрин директоррив
вахкана  ва  чпин пешедай
бажарагъвал къалурай муаллимриз
чухсагъул малумарна.
Лугьун лазим я, Йисан

виридалайни  хъсан  муаллим"
конкурсдин  муниципальный
этапда гъалиб хьайи  Ирада
Агьмедовади  республикадин
конкурсдин  зональный этапда
иштиракда.

Йисан виридалайни хъсан муаллим

ИНФОРМАЦИЯ ДЛЯ ЖИТЕЛЕЙ КУРАХСКОГО  РАЙОНА!

Уважаемые жители Курахского района, сообщаем Вам, что в Отделении
МВД России по Курахскому району имеются вакансии по следующим
должностям:

- инспектор по кадрам;
- полицейский Отделения патрульно-постовой службы.
Всех желающих просим  обратиться  в Отделение МВД России по

Курахскому району.
Обязательное условие - наличие диплома с высшим образованием.

                                           ОМВД России по Курахскому району

И йикъара чав Кьурагьрин хуьруьн
агьалияр тир Эренлар ва Афродита
Фейзуллаевриз  Дагъустандин
Госуниверситетдин ректоратдин патай

Чухсагъулдин Чар атана лагьай шад
хабар агакьна. А Чарче абуруз чIехи хва

Багьаудин гьам кIелуна ва гьамни
ахлакьдин рекьерай чешнелу

студентрикай  сад  тирди, адаз
муаллимрин ва кIелзавайбурун арада
гьуьрмет авайди лагьанва.

-Хциз ихьтин хъсан тербия ганвай
квез  чухсагъул  лугьуз кIанзава ,-
Чухсагъулдин Чарче къейд авунва.

 Багьаудин Эренларович Фейзуллаев
ДГУ-дин юридический институтдин 4-
курсунин студент я. Ада

"юриспруденция" пешедай дерин
чирвилер къачузва. Идахъ галаз сад хьиз
ада ДГУ-дин юридический институтдин
общественный уьмуьрда ва илимдин -
ахтармишунин кIвалахда активныдаказ
иштиракзава.
Шад жедай кар ам я хьи, Багьаудиназ

юридический институтда лап хъсандаказ
кIелунай ва общественный уьмуьрда
активдаказ иштиракунай ДГУ-дин
ректордин Гьуьрметдин грамота ганва.
Чи мурад  ам мадни  кьакьан

кукIушриз хкаж хьун я.

                            М.Агьмедова.

Чи жегьилар
Баркалла, Багьаудин!

"Кьурагь район" муниципальный
    райондин депутатрин сессиядал

24-декабрдиз "Кьурагь  район"
муниципальный  райондин  сессия
хьана.
Сессияда  "Кьурагь район"

муниципальный райондин  Собранидин
депутатри , райадминистрациядин

аппаратдин работникри , райондин
поселенийрин кьилери, арганизацийрин
руководителри , райондин
ветеранринни агъсакъалрин  Советдин
председатель Фахрудин Мирзоева
иштиракна.

Анин кIвалахда "Кьурагь район"
муниципальный райондин Кьил Замир
Азизова, райондин прокурор  Алим
Мегьамедова, Россиядин МВД-дин
Кьурагь  районда  авай ОВД-дин
начальник  Султан  Къарибова
иштиракна.
Сессия райондин  депутатрин

Собранидин  Председатель Хизри
Мамедова кьиле тухвана.
Райондин финансовый отделдин

начальник Бахтияр Ибрагьимован
теклифдалди депутатри  райондин
2021-йисан бюджетда дегишвилер тун
хъувуна  ва 2022-йисан  бюджет
кьабулна.
Райондин контрольно- счетный

палатадин председатель Идрис

Муслимова 2022-йисан КСП-дин план
депутатрин вилик гъана ва депутатри
и план кьабулна.
Райадминистрациядин  юрист

Рамиль Абдурагьимован
информациядилай  гуьгъуьниз

депутатри  гзаф инсанри  ял ядай
чкаяра къулай шартIар тешкилунин ва
гзаф ксар  кIватI жезвай чкаяр
тадаракламишунин  гьакъиндай
Положение кьабулна.
Сессиядал райадминистрациядин

аппаратдин  руководитель  Фикрет
Медетова "Кьурагь  район"
муниципальный райондин векилвал
гвай органдин  2022-йисан
къурулушдикай информация гана вири
депутатри сес гуналди и къуруллуш
кьабулна. ГьакIни анал  райондин
администрациядин  2022-йисан  ва
КСП-дин 2022-йисан къуруллушар
кьабулна.
Инал къарагъарай  месэлайрай

райондин  Собранидин  депутат
Мегьамедпаша Будаев, Россиядин
МВД-дин Кьурагь районда авай ОВД-
дин начальник Султан Къарибов ,
"Кьурагь район" муниципальный
райондин  Кьил Замир  Азизов ва
масабур  рахана.

2 7 - д е к а б р д и з

райадминистрациядин  актовый
залда кьиле фейи   райондин

Медаль вахкана
идарайрин  йисан  нетижаяр

кьадай совещанидал
"Кьурагь район"
м у н и ц и п а л ь н ы й
райондин Кьил Замир
Азизова  райондин
д и ш е г ь л и й р и н
С о в е т д и н
п р е д с е д а т е л ь
Эльмира Исаевадиз
Р о с с и я д и н
д и ш е г ь л и й р и н

Союздай ганвай  медаль вахкана.

